
খাপছাড়া
৭৬১




এ তো বড়ো রঙ্গ, জাদু, এ তো বড়ো রঙ্গ—

চার মিথ্যে দেখাতে পারো যাব তোমার সঙ্গ।
মিথ্যে ভেলকি, ভূতের হাঁচি, মিথ্যে কাঁচের পান্না,
তাহার অধিক মিথ্যে তোমার নাকি সুরের কান্না।






 [১৩৪১]





দামোদর শেঠ








অল্পেতে খুশি হবে দামোদর শেঠ কি?

মুড়কির মোওয়া চাই, চাই ভাজা ভেটকি

আনবে কটকি জুতো, মটকিতে ঘি এনো,

জলপাইগুড়ি থেকে এনো কই জিয়োনো।

চাদনিতে পাওয়া যাবে বোয়ালের পেট কি?।

চিনেবাজারের থেকে এনো তো করমচা,
কাঁকড়ার ডিম চাই, চাই যে গরম চা।
নাহয় খরচা হবে, মাথা হবে হেঁট কি?

মনে রেখো, বড়ো মাপে করা চাই আয়োজন—
কলেবর খাটো নয়, তিন মোন প্রায় ওজন।
খোঁজ নিয়ো ঝরিয়াতে জিলিপির রেট কী।











গোরা বোষ্টম বাবা








টেরিটিবাজারে তার সন্ধান পেনু—

গোরা বোষ্টম বাবা, নাম নিল বেণু।
শুদ্ধ নিয়ম-মতে মুরগিরে পালিয়া
গঙ্গাজলের যোগে রাঁধে তার কালিয়া।
মুখে জল আসে তার চরে হবে ধেনু।
বড়ি ক’রে কৌটায় বেচে পদরেণু।

